
 

 

Programmamakker/Produser Faria 
(24- 32 oeren wyks) 

 
Omrop Fryslân is dé regionale Omrop fan Fryslân. Mei ús entûsjaste teams bringe wy alle dagen it 

lêste nijs, reportaazjes, eftergrûnen en entertainment út de prachtige provinsje Fryslân. Us missy? 

Fryslân ferbine troch it meitsjen fan ferhalen dy 't ynformearje, ynspirearje en fermeitsje. 

Oer de Faria-ôfdieling  
Omrop Fryslân hat in wichtige taak as it giet om it bringen fan it nijs en aktualiteiten, online, op radio 
en telefyzje. Mar dêrnjonken meitsje wy alle wiken ek in grut ferskaat oan ûnderwerpen op ús 
platfoarms dêr’t ferdivedaasje en ferbining mei ús publyk foaropstiet. Tink oan it bekende 
telefyzjeprogramma Hea! en radiotitels lykas No derfoar! en Goeiemiddei. Gauris draait it om 
gewoane minsken, mei bysûndere ferhalen, Friezen dy’t entûsjast fertelle oer har hobby’s, oer wat sy 
organisearje, oer wat sy meimeitsje. Hasto each en ear foar sokke ûnderwerpen? Bisto nijsgjirrich 
oanlein en bisto net benaud om de telefoan te pakken? Dan is de funksje fan programmamakker/ 
produser by de Faria redaksje krekt wat foar dy! 
 
Wat silsto dwaan: 

- Yn gearwurking mei dyn kollega’s nijsgjirrige ûnderwerpen betinke foar radio, telefyzje en 
online. 

- Kontakt lizze mei potinsjele gasten, mei help fan de telefoan, mail en app en mei help fan in 
foarpetear in goeie tarieding meitsje foar de presintatoaren. 

- Ynliedende teksten skriuwe by ûnderwerpen en der online artikels by skriuwe. 
- De presintatoaren helpe by de radioútstjoering, bygelyks by it beljen fan gasten of ûntfangen 

fan gasten, oersjoch hâlde oer it draaiboek, it oannimmen fan de telefoan by ynteraktive 
ûnderdielen. 

- Ferslachjouwers foar telefyzje of online op in paad helpe mei in goeie briefing oer in 
ûnderwerp. 

- Ofhinklik fan dyn ûnderfining: ferantwurdlikheid nimme foar projekten (kinst bygelyks tinke 
oan populêre multimediale eveneminten lykas de Fryske Top 100).  

Profyl:  

- HBO-tink- en wurknivo yn de rjochting fan sjoernalistyk of kommunikaasje. 
- Kreatyf, pro-aktyf en stressbestindich. 
- Do kinst goed gearwurkje mei oaren. 
- Do kinst goed kommunisearje en stiest iepen foar feedback. 
- Frysk prate is wichtich, skriuwe is in pree, bist ree om beide wêr nedich te ferbetterjen mei 

help fan Fryske les.  
 
  



 

 

Wat biede wy?  

- Wurkje yn in dynamysk en kreatyf mediabedriuw mei in noflike wurksfear en in breed 
gearstald team, fan alle leeftiden. 

- Genôch romte om mei te tinken en eigen ideeën yn te bringen. 

- Eltse dei is oars, do boust kontakten op mei in hiel soad ferskillende minsken 
- Folop romte foar eigen inisjatyf en kreativiteit. 

- Salaris yn salarisskaal F neffens de Omrop-cao en goede sekundêre arbeidsbetingsten. 

- In ynspirearjende wurkomjouwing yn it hert fan Fryslân.  

Bisto klear om dyn passy foar sjoernalistyk yn te setten by dé regionale omrop fan Fryslân? 

Sollisitearje dan no en wa wit ferwolkomje wy dy meikoarten as ús nije Programmamakker/ 

produser! 

Fragen: 

Wy kinne ús foarstelle datsto fragen hast. Stel se foaral. Stjoer in mailtsje nei de einredakteur Faria 

Aukje de Hoop: Aukje.dehoop@omropfryslan.nl 

Reagearje: 

Bist entûsjast wurden? By Omrop Fryslân wolle wy in ôfspegeling fan de maatskippij wêze, sawol yn 

ús berjochtjouwing as yn ús personielsbestân. Wês wolkom by Omrop Fryslân en fiel dy frij om te 

sollisitearjen. Dat kin oant en mei 8 augustus 2024. De petearen binne op 13 augustus 2024. Bist dan 

fakânsje, dan kinne wy it petear ek online fiere. De twadde petearen sille plakfine op 26 augustus. 

Dyn reaksje kinst maile nei Christina IJpma, meiwurker P&O nei P&O@omropfryslan.nl. In assessmint 

kin diel útmeitsje fan 'e proseduere. Wy stean net iepen foar akwisysjes. 

 


